
sarvasiddhipradaM puShTipatistotram

ஸர்வஸித்³தி⁴ப்ரத³ம் புஷ்டிபதிஸ்தோத்ரம்

ஶ்ரீக³ணேஶாய நம: ।
ராதா⁴க்ரு’ஷ்ணாவூசது: ।
நமஸ்துப்⁴யம் புஷ்டிபதே நம: ஶங்கரஸூநவே ।
ப்³ரஹ்மபூ⁴தாய தே³வாய ஸர்வஸித்³தி⁴ப்ரதா³ய தே ॥ 1॥
ஸ்வாநந்த³வாஸிநே துப்⁴யம் ப்³ரஹ்மபுத்ராய தே நம: ।
ஸித்³தி⁴பு³த்³தி⁴பதே தே வை க³ணேஶாய நமோ நம: ॥ 2॥
ஹேரம்பா³ய நமஸ்துப்⁴யம் நமோ யோக³மயாய ச ।
ஸர்வாத³யே ச ஸர்வேஶ ஸர்வஜ்ஞாய நமோ நம: ॥ 3॥
நிர்கு³ணாய நமஸ்துப்⁴யம் ஸகு³ணாய நமோ நம: ।
க³ஜாநநாய வை துப்⁴யமபே⁴தா³ய நமோ நம: ॥ 4॥
ஶாந்திரூபாய ஶாந்தாய ஶாந்திதா³ய மஹோத³ர ।
மூஷகவாஹநாயைவ கா³ணபத்யப்ரியாய தே ॥ 5॥
அநந்தாநந்தரூபாய ப⁴க்தஸம்ரக்ஷணாய ச ।
ப⁴க்திப்ரியாய தே³வாய ப⁴க்த்யதீ⁴நாய தே நம: ॥ 6॥
சதுர்பா³ஹுத⁴ராயைவ நாக³யஜ்ஞோபவீதிநே ।
ஶூர்பகர்ணாய ஶூராய பரஶுத⁴ர தே நம: ॥ 7॥
விஷ்ணுபுத்ராய ஸர்வேஷாம் பித்ரே மாத்ரே நமோ நம: ।
விநாயகாய விப்ராணாம் புத்ராய தே நமோ நம: ॥ 8॥
ஸர்வேஷாம் க³ர்வஹந்த்ரே ச ஸர்வேப்⁴ய:ஸுக²தா³ய தே ।
லம்போ³த³ராய விக்⁴நேஶ ப்³ரஹ்மநாயக தே நம: ॥ 9॥
கிம் ஸ்துவஸ்த்வாம் க³ணாதீ⁴ஶ யத்ர வேதா³த³ய: ப்ரபோ⁴ ।
ஶுகஶம்ப்⁴வாத³யஶ்சைவ ப³பூ⁴வு:குண்டி²தா: பரம் ॥ 10॥
ஆவாம் க³ர்வயுதௌ ஜாதௌ ப்³ரஹ்மாகாரௌ வ்ரு’தா² ப்ரபோ⁴ ।

தத்ர த்வயா ச விக்⁴நேந க்ரு’தம் க³ர்வஸ்ய க²ண்ட³நம் ॥ 11॥
ஸாதூ⁴நாம் விக்⁴நஹர்தா த்வம் ஶாந்தியோகா³ர்த²மஞ்ஜஸா ।
அஸாதூ⁴நாம் விநாஶாய ஹ்யதஸ்த்வாம் ப்ரணமாமஹே ॥ 12॥
விக்⁴நயுக்ததயா டு⁴ண்டே⁴ ஆவாப்⁴யாம் யோக³ஸேவயா ।
ஸாக்ஷாத்கார: க்ரு’தஸ்த்வம் வை ஸமீசீநமித³ம் க்ரு’தம் ॥ 13॥
ஹ்ரு’தி³ சிந்தாமணிம் த்வாம் ச பஶ்யாவ:ஸததம் ப்ரபோ⁴ ।
அத:ஸுஶுப⁴தோ³ விக்⁴ந:ஸஞ்ஜாதோ நோ க³ஜாநந ॥ 14॥
அது⁴நா தே³ஹி விக்⁴நேஶ ப⁴க்திம் தே சரணாம்பு³ஜே ।
த்³ரு’டா⁴ம் யயா ச க³ர்வேண ந ப⁴வாவ:ஸமாயுதௌ ॥ 15॥
இத்யுக்த்வா தம் ப்ரணம்யைவ நந்ரு’ததுர்முதா³ந்விதௌ ।
த⁴ந்யௌ ப்ரப்³ருவதௌ த⁴ந்யௌ த³ர்ஶநாத்³க³ணபஸ்ய தௌ ॥ 16॥
ப்³ரஹ்மோவாச ।
ததஸ்தௌ க³ணநாதோ²வை ஜகா³த³ ப⁴க்திபா⁴வத: ।
த்³ரு’ஷ்ட்வா ப்ரேமரஸாஹ்லாத³யுக்தௌ ராதா⁴ஜநார்த³நௌ॥ 17॥ (ப்³ரஹ்மரஸாஹ்லாத³யுதௌ)

ஶ்ரீபுஷ்டிபதிருவாச ।
போ⁴ ராதே⁴ க்ரு’ஷ்ண மே வாக்யம் ஶ‍்ரு’ணுதம் ஜக³தீ³ஶ்வரௌ ।
மதீ³யாம் ப⁴க்திமத்யந்தம் கரிஷ்யேதே² ந ஸம்ஶய: ॥ 18॥
ஸங்கடே ஸ்மரணேநைவ ப்ரகட:ஸம்ப⁴வாம்யஹம் ।
யம் யமிச்ச²த²ஆநந்த³ம் ஸப²லம் தம் ப⁴விஷ்யதி ॥ 19॥
ப⁴வத்க்ரு’தமித³ம் ஸ்தோத்ரம் பட²நாச்ச்²ரவணாந்ந்ரு’ணாம் ।
ஸர்வஸித்³தி⁴ப்ரத³ம் பூர்ணம் ப⁴விஷ்யதி ஸுரைஶ்வரௌ ॥ 20॥
மத்ப்ரீதிவர்த⁴நம் நித்யம் வாஞ்சி²தார்த²கரம் ப⁴வேத் ।
அந்தே ஸ்வாநந்த³த³ம் க்ரு’ஷ்ண ப⁴விஷ்யதி ந ஸம்ஶய: ॥ 21॥
ஏவமுக்த்வாம்ऽதர்த³தே⁴ऽஸௌ க³ணேஶோ ப்³ரஹ்மநாயக: ।
தௌ தம் ஹ்ரு’தி³ விஶேஷேண பஶ்யந்தௌ தஸ்த²துர்நிஶி ॥ 22॥
இதி மௌத்³க³லே ராதா⁴க்ரு’ஷ்ணௌக்ரு’தம் புஷ்டிபதிஸ்தோத்ரம் ஸம்பூர்ணம் ।
- ॥ முத்³க³லபுராணம் த்³விதீய: க²ண்ட:³ । அத்⁴யாய: 67 । 2.67। 23-44॥

